MINUTI

KAMRA TAD-DEPUTATI

KUMITAT PERMANENTI DWAR IL-KONTIJIET PUBBLIĊI

LAQGĦA NRU. 24
L-Erbgħa, 12 ta’ Ottubru, 2005.

Il-Kumitat Permanenti dwar il-Kontijiet Pubbliċi ltaqa' fil-Palazz, il-Belt Valletta, fis-7:01 p.m. 

L-Onor. Charles Mangion, President tal-Kumitat, ippreseda.

PREŻENTI

L-Onor. Austin Gatt (Ministru ta’ l-Investiment, Industrija u Teknoloġija ta’ l-Informazzjoni); l-Onor. Chris Agius; l-Onor. David Agius (sostitut); l-Onor. Joseph Cassar (sostitut);  l-Onor. Michael Farrugia (sostitut) u l-Onor. Franco Galea (sostitut) kienu preżenti.

TALBA

L-Iskrivana qalet it-Talba.

MINUTI

Il-Minuti tal-Laqgħa Nru. 23 li saret fit-22 ta’ Ġunju, 2005 ġew konfermati. 

KORRISPONDENZA

Iċ-Chairman informa lill-Kumitat li kien irċeva din il-korrispondenza:

Ittra mingħand Dr. Emmanuel Mallia, Secretary-General tar-Rent-A-Car  Association fejn fiha taha l-opinjoni tiegħu dwar artiklu li deher f’”The Times” tal-24 ta’ Ġunju, 2005 intitolat “Government Finds Purchase Cheaper than Leasing” liema suġġett kien diskuss fil-laqgħa preċedenti ta’ l-istess Kumitat; u 

Ittra mingħand is-Sur Mario Falzon, Chairperson tal-Bord tal-Koperattivi fejn fiha ta informazzjoni lill-Kumitat dwar fiex wasal il-proċess ta’ likwidazzjoni tal-Koperattiva Ndafa Pubblika. 
Il-Kumitat stieden lis-Joseph G. Galea, Awditur Ġenerali, sabiex jieħu parti fil-Kumitat.

RAPPORT ANNWALI U STQARRIJIET FINANZJARJI TAL-MALTA ENTERPRISE CORPORATION GĦAS-SENA LI GĦALQET FIL-31 TA’ DIĊEMBRU 2004.

Is-Sur Joseph Zammit Tabona u s-Sur Philip Micallef, Chairman u Chief Executive Officer tal-Malta Enterprise rispettivament ħadu sehem fil-Kumitat fejn sarulhom xi mistoqsijiet dwar l-imsemmi rapport u stqarrijiet finanzjarji.

Il-Kumitat temm id-diskussjoni dwar dan ir-rapport u l-istqarrijiet finanzjarji.

RAPPORTI ANNWALI U STQARRIJIET FINANZJARJI TAL-FONDAZZJONI GĦAS-SERVIZZI MEDIĊI GĦAS-SNIN LI GĦALQU FIL-31 TA’ DIĊEMBRU 2003 U FIL-31 TA’ DIĊEMBRU 2004 
Il-Perit Paul Camilleri u s-Sur Mario Magro, Chairman u Financial Controller tal-Fondazzjoni għas-Servizzi Mediċi rispettivament ħadu sehem fil-Kumitat fejn sarulhom xi mistoqsijiet dwar l-imsemmija rapporti u stqarrijiet finanzjarji.

L-Onor. Michael Farrugia talab li l-Kumitat jingħata informazzjoni dwar:

1. kemm għandha persuni mpjegati full time u part-time il-Fondazzjoni u anke kemm għandha mpjegati mislufa minn dipartimenti oħra, mil-liema dipartimenti ġejjin u jekk jingħatawx xi forma ta’ allowance min-naħa ta’ l-istess Fondazzjoni;  
2. jekk l-isptar Mater Dei hux se jkun jinkorpora fih l-acute jew jekk hux se jkun hemm ukoll ir-rehabilitation; u 
3. jekk il-librerija ta’ l-iskola medika hijiex se tkun librerija ta’ l-iskola medika jew inkella hux se jkun hemm librerija waħda għall-iskola medika u l-Institute of Health Care.  

Fuq talba ta’ l-Onor. Michael Farrugia il-Kumitat qabel li ċ-Chairman tal-Fondazzjoni għas-Servizzi Mediċi kull sitt xhur jagħti brief bil-miktub lill-istess  Kumitat dwar it-tip ta’ variations li jkunu qegħdin isiru sabiex jiġu evalwati.  
Id-diskussjoni dwar dawn ir-rapporti kienet interrotta u baqgħet aġġornata.

Fid-8:52 p.m. iċ-Chairman aġġorna l-Kumitat għal nhar l-Erbgħa, 26 ta’ Ottubru, 2005 b’aġenda li tiġi komunikata aktar tard. 

